
Lierni Apaolaza Urdanpileta
Igande honetan, hilak 26, ospa-
tuko du Santa Ana eta San Joa-
kin eguna Lasarte-Oriak. Hi-
tzordu handirako beroketa lanak 
egite aldera, hilaren 19an Oken-
do plazan eta inguruetan aurre-
ra eraman zuten 41. eskulangin-
tza azoka, goizeko hamarretatik 
arratsaldeko zortzietara.

Orotariko produktuek hartu 
zituzten Okendo enparantza eta 
atzealdeko Antonio Mercero 
plazatxoa ere bai. Jarritako 
hemezortzi postuetan barrena 
ibili zirenek gutizia ugari iku-

si eta erosi ahal izan zituzten: 
jaki gaziak zein gozoak; txerri-
kiak eta olibak; edota bizkotxoak 
eta madalenak. Era berean, 
eskulanez egindako bitxiak, 
jantziak eta higienerako pro-
duktuak ere salgai jarri zituzten. 
Kurioski, saltzaile batzuek au-
rrez aurre sortu zituzten euren 
ekoizkinak; zapatak eta artilez 
eginiko bufandak, besteak bes-
te. Hori guztia gutxi balitz, 
loreak eta landareak eskura-
tzeko aukera ere izan zuten 
feriara joandako ehunka lasar-
teoriatarrek. 

Gozogintza postuetan pastelak, madalenak eta antzeko gutiziak erosi zituzten bezeroek. TXINTXARRIBelarritakoak saltzen. TXINTXARRI Zapata dotoreak egiten. TXINTXARRI

Eskuak artez erabilita egin zituzten lanak bolillerek. TXINTXARRILehen ordutik postuetan barrena ibili ziren herritarrak. TXINTXARRI Artilearekin lanean. TXINTXARRI

Eskulangintza azoka egin 
dute, egun handiaren 
aurrekari gisa

KULTURA

Santa Ana eta San Joakin eguna ospatuko dute herritarrek hilaren 26an. 
Aurrekari gisa, hemezortzi postu jarri dituzte artisauek Okendo plazan  
eta inguruetan; horietan barrena joan-etorrian ibili dira erosleak

Igandean (hilak 26) ospatuko dute 
lasarteoriatarrek urteko egun 
berezienetako bat: Santa Ana eta 
San Joakin eguna. Lankidetzan 
prestatu dute egitaraua Ttakun 
Kultur Elkarteak eta udalak, 
mezarekin hasi eta ikasturteko 
kontuak errepasatuko dituen 
parodiarekin amaituta. Ikuskizun 
horren 76. edizioa izango da 
aurtengoa.

Urtero lez, kulturaz, musikaz 
eta parte hartzez betetako 
jardunaldia izango da igandekoa. 
Goizean ekingo diete 
ospakizunei, 11:00etan, 
mezarekin: Ama Brigitarren 
komentuan egingo dute 
elizkizuna eta Erketz EDTko 
dantzariek girotuko dute. 
Amaitzean, alboko plazan luntxa 
prestatuko dute antolatzaileek. 

Eguerdiko hamabiak jotzen 
dutenean itxura berezia hartuko du 
Kale Nagusian dagoen Santa Anako 
karkabak. Dantzaldia egingo dute 
bertan Erketzeko kideek, ikurrina 
aurrean dutela.

Gure herrian ikasturte honetan 
gertatu direnak umorez eta satiraz 
errepasatuko dituzte 76. parodian 
parte hartuko duten aktoreek. 
Okendo plazako oholtzara 
20:00etan igo aurretik desfilatuko 
dute herrian barrena. 18:30ean 
abiatuko dira Sagardotegi kaletik.Ikasturte honetako zenbait kontu izango dituzte hizpide parodian. TXINTXARRI

Umorea eta tradizioa uztartuko dituzte 76. aldiz

Txintxarri
Ospakizun gutxi izango dira 
Euskal Herrian gastronomiare-
kin batere zerikusirik ez dutenak. 
Santa Ana eta San Joakin egu-
naren bueltakoa behintzat ez da 
salbuespena izango: pintxo ibil-
bidetxoa antolatu dute Aterpea 
merkatarien elkarteak eta La-
sarte-Oriako Udalak bezperara-
ko, goizez zein arratsaldez.

Sei establezimenduk parte 
hartuko dute aurtengo ekime-
nean: Arima Gastrotaberna, 
Arkupe taberna, Bar Lasarte, 
Buenetxea taberna-kafetegia, 
Herriko Etxea jatetxea eta Oria 
Txiki taberna. Horiek guztiek 
bi osagai hauek erabili beharko 
dituzte elaborazioetarako: ba-
kailaoa eta piperrak, gorriak 
edo berdeak. Antolatzaileek 
azaldu dutenez, Santa Ana eta 
San Joakin eguneko ospakizu-
narekin "lotura estua" duten 

jakiak dira horiek biak. Gauzak 
horrela, imajinazioa eta eskuak 
dantzan jarri beharko dituzte 
sukaldariek, bihar (hilak 25) 
euren negozioetara bezeroak 
erakartzeko. Pintxo guztiak 3 
eurotan salduko dituzte.

Ekimen horren bidez, beraz, 
26ra itxaron gabe ospakizun 
giroan murgiltzera animatu di-
tuzte lasarteoriatarrak. Aterpeak 
aurrera eramango duen azken 
jarduera da, abuztuko oporren 
aurretik.

Arkupe tabernan aurkeztu dute aurtengo egitasmoa. LASARTE-ORIAKO UDALA

Santa Ana eta San Joakin egunaren  
bezpera dastatzeko modukoa izango da

KULTURA

Sei establezimenduk pintxo goxoak eskainiko dituzte, bakoitza 3 eurotan

Urtez urte herriko establezimenduek pintxo erakargarri eta goxoak prestatu ohi 
dituzte, bakailaoa eta piperrak bakoitzak bere erara erabilita. TXINTXARRI

Txintxarri
Lasarte-Oriako Udalak lankide-
tza hitzarmena sinatu du Espai-
niako Gurutze Gorriarekin; pasa 
den den ekainaren 24an Vene-
zuela astindu zuten lurrikara 
larrien ondoren abian jarritako 
erantzun humanitarioan lagun-
tzekoasmoz egin dute akordioa. 
Sinadura ekitaldian Agustin 
Valdivia Calvo alkateak, Gizar-
te Zerbitzuetako zinegotzi Lour-
des Acevedo Beldarrainek eta 
Lasarte-Oriako Gurutze Gorriko 
presidenteorde Jose Luis Martin 
Mallok parte hartu dute.

Udalak jakinarazi du aipatu 
hitzarmena erakundeak nazioar-
teko lankidetza- eta elkartasun-po-
litikekin duen konpromisoaren 
barruan kokatzen dela. Hala, 
ohartarazi du politika horiek 
2030 Agendaren printzipioekin 
eta Garapen Jasangarriko Hel-
buruekin bat egiten dutela, eta 
hondamendi naturalei erakunde 
espezializatuen bidez erantzuten 
laguntzen dutela. 

Hitzarmen horren bidez,  6.000 
euro emango ditu Lasarte-Oria-
ko Udalak; diru kopuru hori 
"Venezuelako lurrikarak kalte-
tutako herritarren premiazko 
beharrei erantzun humanitarioa" 
izeneko proiektua finantzatzeko 
erabiliko da. Espainiako Guru-

tze Gorriak bultzatutako ekime-
na da, eta 1,5 milioi euroko au-
rrekontua du guztira. Esku 
hartzea Venezuelako Gurutze 
Gorriarekin eta Gurutze Gorria-
ren eta Ilargi Erdi Gorriaren 
Nazioarteko Federazioarekin 
batera egingo da, kaltetutako 
herritarren behar larrienei eran-

tzuteko. Egitasmoak 300.000 per-
tsona ingururentzako lagun-
tza humanitarioa aurreikusten 
du, hasiera batean La Guaira 
eta Gran Caracas zonaldeetan, 
hondamendiak gehien zigortzen 
dituen zonaldeetan.

Hondamendiaren zenbait datu
Udal ordezkariek gogorarazi 
dute 7,2 eta 7,5 graduko lurrika-
rak gertatu dira, eta sekulako 
larrialdi egoera eragin dute. 
Kontsultagai dauden zenbait 
datu ere mahaigaineratu dituz-
te, hala nola, 9,7 milioi pertsona 
inguru kaltetu dituela aipatu 
hondamendi naturalak, gutxienez 

589 hildako eta 4.000 zauritu 
baino gehiago eragin dituela eta 
ehunka eraikin kolapsatu. 

Hori horrela, alkateak adiera-
zi du Lasarte-Oriak beti eraku-
tsi duela horrelako egoeretan 
erantzuteko gaitasuna. Honako 
adierazpenak egin ditu: "6.000 
euroko aparteko ekarpen hone-
kin dena galdu dutenen ondoan 
egon nahi dugu, eta Gurutze 
Gorria tokian bertan egiten ari 
den lana azkartasunez, profesio-
naltasunez eta berme guztiekin 
babestu". Hala, gaineratu du to-
kiko administrazioek "nazioar-
teko larrialdi handietan ere 
ardura dutela". 

Hitzartzea baliatu du argitze-
ko udalaren finantzaketak kal-
tetutako biztanleentzat funtsez-
koak diren jarduerak lagunduko 
ditu, hala nola, senideen arteko 
kontaktua berrezartzea, osasun 
arreta eta arreta psikosoziala, 
anbulantzia zerbitzuak eta kan-
painako ospitaleak, larrialdietan 
espezializatutako langileak he-
datzea eta pertsona zaurgarrie-
nentzako premiazko artikuluak 
hornitzea.

Gipuzkoako Gurutze Gorriko 
Lasarte-Oriako ordezkaria den 
José Luis Martín Mallok ere 
hartu du hitza. Nabarmendu du 
horrelako ekimenek agerian 
uzten dutela "gizartearen inpli-
kazioa eta elkartasuna". Era 
berean, oso eskertuta agertu da 
Lasarte-Oriako Udalak egin duen 
dohaintza ekonomikoagatik: 
"Zalantzarik gabe, Gurutze Gorria 
laguntza humanitarioa arintze-

ko eta tokiko eta herrialdeko 
ekonomia suspertzeko egiten ari 
den lanetan jarraitzeko aukera 
ematen digu". 

Agerraldia amaitzeko, Lasar-
te-Oriako Udalak herritarrak, 
enpresak, elkarteak, erakundeak 
eta gainerako gizarte eragileak 
ekimenarekin bat egin eta ekar-
penak egitera deitu ditu. Hori 
horrela, dohaintzak egiteko es-
kuragarri dauden bideak ezagu-
tarazi ditu (ondoko taulan dau-
de kontsultagai).

Udal ordezkariek eta Gurutze Gorrikoa, hitzarmena sinatu berritan. TXINTXARRI

Gizartearen 
"elkartasuna" 
nabarmendu ditu 
Gurutze Gorriko 
ordezkariak

Venezuelako lurrikarek 
kaltetutakoentzako laguntza 
humanitarioa hitzartu dute

GIZARTEA

Hitzarmena sinatu dute udalak eta Gurutze Gorriak. 6.000 euroko dohaintza 
egin du Lasarte-Oriako Udalak, eta herritarrak ere ekarpenak egitera deitu ditu 

"Lasarte-Oriak beti 
erakutsi du horrelako 
egoeretan 
erantzuteko 
gaitasuna"

Helbide elektronikoa: 
www.cruzroja.es/colabora
Telefonoa: 900 104 971 
Bizum bidez (kodeak): 
SANTANDER 33512 
BBVA 33467
CAIXABANK 04057 
SABADELL 04048 
BANKINTER 00087 
B. COOPERATIVO 02727
SMS solidarioa:
Bidali VENEZUELA 28092 
zenbakira 1,20 euro 
emateko.
Bidali VENEZUELA 38088 
zenbakira 3 euro emateko.
Bidali VENEZUELA 38092 
zenbakira 6 euro emateko.
Banku kontuak: 
SANTANDER ES44 0049 
0001 5321 1002 2225
BBVA ES92 0181 2370 
4600 1002 2227
CAIXABANK ES28 2100 
0600 8502 0196 0066
SABADELL ES31 0081 5232 
2800 0108 4716
BANKINTER ES75 0128 
0010 9701 0012 1395 
COOPERATIVO ES86 0198 
0500 8020 2205 3421

Ekarpenak egiteko

Txintxarri
Aterpea merkatarien elkartearen 
1.000 euroko sariaz gozatu berri 
du Pili Perez herritarrak. Beste 
herrikide askorekin batera, he-
rriko komertzioetan erosketak 
egin izanagatik sartu da Eskura-
tu 1.000 euro kanpainaren zozketan, 
eta bera izan da zorteduna. Oste-
gun arratsaldean, hilak 23, egin 
ditu erosketak. Dendaz dena ibili 

da, baina establezimenduetara ez 
da edonola iritsi. Hain zuzen ere, 
merkatarien elkarteak ekimen 
hori aurrera eramateko sarituaren 
eskura jartzen duen goi mailako 
auto batean ibili da batetik beste-
ra. Hiru ordu izan ditu erosketa 
guztiak egin, eta 1.000 euroak 
xahutzeko. 

"Pozik" agertu da Perez. Aipatu 
du "sekula ez zaiola beste saririk 

tokatu". Hala, kontatu du merka-
tarien elkarteko kideen hirugarren 
edo laugarren deia jaso zuenean 
erantzun zuela telefonoa deia, izan 
ere, deika ari zitzaion telefono 
zenbakia "ezezaguna" zuenez, eta 
"iruzurren bat-edo" izan zitekeen 
beldur. 

Mabel Pedreira Aterpeako lehen-
dakariak ere hitz egin du, eta esan, 
aurtengo edizioak "espektatiba 
gutziak gainditu" dituela. Gaine-
ratu du lasarteoriatarrek herriko 
komertzioaren alde duten "kon-
promisoaren" erakusle dela hori. 
Eskertuta agertu da bezeroekin.  Okendo plazatik abiatu da Pili Perez bere erosketak egitera. TXINTXARRI

Pili Perez herritarra izan da 'Eskuratu 
1.000 euro' kanpainaren sariduna

EKONOMIA

Hiru hamarkada pasatxo daramatza TXINTXARRI aldizkariak 
Lasarte-Orian gertatzen denaren berri ematen, gertutasunez eta 
euskaraz. Tarte horretan guztian, erredakzioko kideok gogo 
onez jaso ditugu herritarren proposamenak, egitasmoak, iritziak 
eta baita kexak ere, betiere errespetuz eta herri 
komunikabidearen proiektua hobetzen laguntzeko asmoz eginak 
izan direnean. Eta horretan dihardugu: gure ateak, bai fisikoak 
bai digitalak, zabalik dituzue.

Lanean hasi ginenetik gaurko egunera arte goitik behera aldatu 
dira mundua, gizartea, gure udalerria eta baita bertan bizi 
garenok ere. Besteak beste, gailu digitalak eta sare sozialak 
eguneroko erreminta bihurtu dira gure bizitza profesionaletan 
zein pertsonaletan. Ildo horretatik, azkenaldian, 
komunikabidearen jardunarekin lotutako zenbait argitalpen 
irakurri ditugu Facebook sare sozialeko Yo Soy de Lasarte-Oria 
taldean, publikatuak izan aurretik gurekin kontrastatu gabeko gai 
batzuei buruzkoak. Edozeri buruzko proposamenak, ekarpenak, 
galderak edota kritikak egin nahi dizkiguzuen guztiak animatzen 

zaituztegu zuzenean gurekin 
harremanetan jartzera, eskura 
dituzuen ohiko bideak erabilita: 
erredakziora etortzea, telefonoz 
deitzea edo idaztea, mezu 
elektronikoa bidaltzea, sare 
sozialetako gure kontuen bidez 
harremana egitea…. Ariketa 
horrela egitea guztiontzat 
aberasgarriagoa delakoan 
gaude.

Lasarte-Oriakoak izan gara, 
gara eta izango gara gu 

guztiok. Horregatik beragatik, Lasarte-Oriakoak garelako, jarrai 
dezagun herria elkarrekin eraikitzen eta kontatzen; elkar 
komunikatzeko bide berriak besarkatuta, baina honaino ekarri 
gaituzten betiko eta gertuko moduak alde batera utzi gabe.

"Lasarte-Oriakoak 
izan gara, gara  
eta izango gara gu 
guztiok. Horregatik, 
jarrai dezagun  
herria eraikitzen" 

Lasarte-Oriakoak garelako
TXINTXARRI ALDIZKARIKO LANTALDEA 
ERREDAKZIOKO LANGILEAK

GUTUNAK

Txintxarri
Bukatzear da ikasturtea eta oso 
pozik gaude. Ez soilik udarako 
oporrak hartu eta pilak kargatu-
ko ditugulako, baita hilabeteotan 
jasotako uzta digitala oso oparoa 
izan delako ere: 2016-2017 kurtsoan 
datuak erregistratzen hasi gine-
netik inoiz baino erabiltzaile 
gehiagok (61.143) sekula baino 
saio areago )159.970) hasi dituzte. 
Horren ondorioz, 350.502 orrialde 
bisitatu dituzte irailaren 1etik 
hilaren 22ra arte -horiek izan dira 
eskuetan duzuen edizioa itxi au-
rretik eskuratu ahal izan ditugun 
azken datuak-, iaz baino % 3,4 

gehiago (338.977). Zenbakiak ale-
tzen jarraitu aurretik, eskerrik 
asko herri komunikabidearen 
proiektua jarraitzen eta babesten 
duzuen guztioi.

350.502 bisita horietatik gehie-
nak ekainean erregistratu geni-
tuen: zehazki, 76.235. Hori izan 
da hilabete bakarrean inoiz jaso 
dugun kopuru altuena. Ea datorren 
ikasturtean marka hausten dugun! 
Sanpedroen eta Sorgin Jaien 
bueltako ekimenek erakarri zuten 
herritarren jakin-mina, batez ere. 
Hil oparoak izan ziren baita ere 
urria eta martxoa; bietan gain-
ditu genituen 30.000 ikustaldiak.

Eduki irakurrienak
Fede Otaegi Fino herritarra joan 
den urteko urrian hil zen. Ostean, 
ugariak izan ziren bera eta ur-
tetan egindako lan eskerga go-
goratzeko idatzitako mezuak, 
tartean, Ttakun Kultur Elkar-
tearena. Bada, hori izan da ikas-
turte honetako eduki irakurrie-
na: 1.607 ikustaldi izan zituen 
atzo arte, hilak 22. Zerrendako 
bigarrenak, berriz, martxoaren 
19tik 29ra Euskal Herria alderik 
alde zeharkatu zuen 24. Korrika 
egitasmoarekin du zerikusia. 
25ean igaro zen Lasarte-Oriatik 
eta, egun batzuk lehenago, El 

Orain arteko marka guztiak hautsi genituen ekainean. Bestalde, hilabete honetako datuak 22ra artekoak dira. TXINTXARRI

Orain arteko datu digital onenak 
erregistratu ditugu gure webgunean

EUSKARA

Hilaren 22ra arteko datuak eskuetan, 350.502 orri bisitatu dituzte irakurleek

Diario Vasco-ko lankide ohi Txe-
ma Vallesen motorrera igo ginen 
grabatu eta bideoa egiteko.

Azken ikasturteetako ohiko 
albiste bat izan da hirugarren 
ikusiena: Lasarte-Oriako Udalak 
sanpedroetarako kontratatutako 
musika taldeei buruzkoa. Ira-

kurleengan jakin-mina sortu 
dute baita ere Lasarte-Oria Bai! 
krosaren barruko Korrika Fes-
tak edota 25 urte, 25 sorginkeria 
une serie bereziak. Sorgin Jaiek 
mende laurden bete izanaren 
harira argitaratu genuen azken 
hori, ekainean.

Txintxarri
"Zer edo zer ez dabil zuzen Xi-
rriparten... Oso oker dabil, 
hobeto esanda, batez ere herri-
ko helduei begiratuz gero. Sara, 
egoeraz jabeturik, oharrak 
hartzen hasiko da eta kontu-
ratuko da herriko semaforoek 
badutela zerikusirik helduen 
portaera bitxiarekin. Semafo-
roak zeharo aldrebesturik da-
biltza eta zerbait egin beharra 
dago!". Hori da Aintzane Usan-
dizaga Lopez idazle lasarteo-
riatarrak ondutako Semaforo 
Domatzailea album ilustratua-

ren sinopsi deigarriaren au-
rreneko zatia. Lerro horiek 
irakurrita norbaiti liburua 
hartzeko gogorik piztu ez bazaio, 
segi dezala leitzen: "Hala bada, 
Sarak Semaforo Domatzailearen 
bisita jasoko du, eta egoera 
lehengoratzeko planari ekingo 
diote elkarrekin". 

Liburu horretan semaforoak 
nahasteak ekar ditzakeen oker-
keriak eta xelebrekeriak topa-
tuko dituzte irakurleek: ziatika 
epidemia, seinale eta farolen 
ihesa, ispilu biribilak etxeetatik 
desagertzea... Istorio "umoretsu 

eta abenturaz betea" da Sema-
foro Domatzailea. 

Txalaparta argitaletxe nafa-
rrarekin argitaratu du lana 
Usandizagak. Album ilustratua 
izaki, azaleko nahiz barruko 
ilustrazioak Maria Ortiz Baños 

ilustratzaileak ondu ditu. He-
rritarrak bere Instagram kontuan 
berriki argitaratutako post ba-
tean eskerrak eman dizkio lan-
kideari, bere lerro eta koloreekin 
"liburu ederrago bat leherraraz-
teagatik".

'Semaforo Domatzailea' album ilustratuaren azala. TXINTXARRI

'Semaforo Domatzailea' lana 
argitaratu du Aintzane Usandizagak

KULTURA

Hiriko bizitza eta arauak begirada poetiko eta jostalari 
batetik berrinterpretatu ditu idazle lasarteoriatarrak

Txintxarri
Lasarte-Oriako Udalak udaran 
herritarren eskura jartzen duen 
aisialdi eskaintza "eskasa" dela 
iritzita, hilabeteotarako egitaraua 
antolatu dute LOGA Lasarte-Oria-
ko Gazte Asanbladako kideek. 
Programazioaren barruan, An-
datza mendira irteera aurrera 
eraman zuten hilaren 18an, la-
runbatarekin.

Goizeko hamarretan elkartu 
zen gazte kuadrilla Okendo pla-
zan eta minutu gutxira abiatu 
zen Andatzarantz, Hipodromo 
alboko bidean barrena. Ez ziren 

bakarrik igo, izan ere, Fernan-
do Ameri aktibista izan zuten 
lagun. Zubietako erraustegi 
parera iritsi zirenean, azpiegi-
tura horren aurkako mugimen-
duko kide beteranoak argibide 
ugari eman zizkien: borrokaren 
eta aldarrien bilakaera, mobi-
lizatutako eragileak zeintzuk 
eta  nolakoak izan diren, 
gaur-gaurkoz zertan ari diren, 
eta abar. Horrez gain, erraus-
kailuari buruzko informazioa 
ere eman zien.

Hitzaldiaren ostean, tontorre-
raino igo ziren, giro onean. Ha-

laxe itzuli ziren Lasarte-Oriara, 
goizpasa ederra eginda.

Abuztuko hitzorduak
Naturaz gozatzeko beste propo-
samen bat iragarri dute abuz-
tuaren 4rako, asteartearekin. 
Egun pasa egitera joango dira 
Leitzaranera. 29an, berriz, to-
paketa egingo dute Xirimiri 
elkartean, arratsaldez, udarako 
oporraldiak emandakoak elka-
rrekin partekatzeko. Plan ba-
tera zein bestera animatzeko 
deia egin dute LOGAko parte 
hartzaileek. 

Hurrengo egun eta asteetan 
emango dituzte abuztuko hi-
tzordu horiei buruzko xeheta-
sun gehiago Instagram sare 
sozialeko euren kontuaren 
bidez: @logalasarte.

Espazio autogestionatua
Gazte asanblada 2024ko ekainean 
aurkeztu zuten eragile desber-
dinetako kideek, elkarrekin, 
Xirimiri elkarte atzealdeko pla-
zan. LOGAren sorrera iragarri 
zutenerako egina zuten adin 
tarte horretako lasarteoriatarrei 
gehien eragiten dieten arazoen 
(etxebizitzarena edota elkartze-
ko espazioarena, adibidez) diag-
nostikoa. Horrez gain, agerral-
dian ez ezik gerora ere behin 
eta berriro gogorarazi dutenez, 
herritar ugari ari dira askota-
riko gazte eragileetan parte 
hartzen. Horien guztien jarduna 
aurrera eramateko, "era libre 

eta autogestionatuan biltzeko 
espazio baten beharra" galdegi-
ten dute etengabe: "Instituzioe-
tatik kanpo antolatzeko eskubi-
dea aldarrikatzen dugu, udalak 
ez baitu gure iritzia kontuan 
izaten". 

Espazio libre eta autogestio-
natuaren aferan ez ezik, aisial-
di eskaintza prestatzerakoan 
ere entzungor egiten die udalak 
herritarren ahotsei, LOGAko 
kideen arabera. Horregatik 
antolatu dute udara honetara-
ko jarduera sorta. Egitarauari 
hilaren 14an ekin zioten, Xiri-
miri elkartean: dozenaka lagun 
bertaratu ziren Josu Martinez 
zuzendari bilbotarrak zuzen-
dutako Bizkarsoro filma ikus-
tera.

Ikasturtean zehar ekimen 
gehiago egin zituzten. Apirilean, 
esate baterako, Gazte Egunaren 
bigarren edizioa gauzatu zuten. 

Andatzako txangora joandakoak, Fernando Ameri aktibistaren azalpenak entzuten. LOGA GAZTE ASANBLADA Zubietako erraustegi parera iristean eman zuen hitzaldia. LOGA GAZTE ASANBLADA

Hausnartzeko eta informatzeko mendi 
ibilaldia egin dute LOGAko kideek

GIZARTEA

Andatzara igo dira gazte asanbladakoak, Fernando Ameri aktibistarekin batera

Lasarte-Oriako Udalak eta Tta-
kun Kultur Elkarteak jakina-
razi dutenez, 32 toki gehiago 
jarri dituzte herriko familien 
eskura, euren kontziliazioa 
errazten laguntzeko asmoz. 
Ikasmaila guztietan daude le-
kuak LH1 eta LH5 taldeetan 
izan ezik.

Eskaerak egin nahi dituztenek 
gaur (hilak 24) izango dute ho-
rretarako aukera, udalaren 
egoitza elektronikoaren bidez 
edo udaletxeko erregistrora 
joanda. Informazio gehiago es-
kuratu nahi dutenek udalekui-
rekiakttakun@gmail.com helbi-
de elektronikora idatz dezakete 
edo, bestela, 628 55 91 26 telefo-
no zenbakira deitu.

Udako udal txokoetako 
azken tokiak betetzeko 
epea, bukatzear

EUSKARA

Lierni Apaolaza Urdanpileta
Garrantzi handiko gutuna bi-
dali behar du Alonsok, baina 
ez da zein den mezu horren 
hartzailea. Nabigaziorako sis-
tema izorratu egin zaio, eta 
enkargua betetzeko, protago-
nistak mundu osoan zehar 
bidaiatu behar du, Ane izene-
ko laguntzailearekin batera. 
Misterioa argitzeko, Lasar-
te-Oriako publikoaren laguntzaz 
ere baliatu zen Alonso, hilaren 
17ko emanaldian. Eguraldi ona 
lagun, dozenaka ikus-entzule 
bertaratu ziren enparantzara 

(nagusiki, gaztetxoak) eta au-
rreneko unetik murgildu ziren 
Hortzmuga Teatroa konpainia-
ko kideek proposatutako aben-
turan: Alonso, ezinezko man-
datuen mezularia eta galduta-
ko gutuna.

Zikloa, ixtear
Urteak daramatza Lasarte-Oria-
ko Udalak uztaileko emanaldiak 
kalera ateratzen, Manuel Lekuo-
na Kultur Etxean edo beste are-
to batzuetan programatu beha-
rrean. Hori horrela, jakinarazi 
du gaur (hilak 24) itxiko duela 

aurtengo kale antzerki zikloa, 
Okendo plazan, 19:00etatik au-
rrera (eguraldi txarra egitekotan, 
Oriarte Landaberri institutura 
eramango dute doako emanaldi 
hori). Goitibera konpainiako 
antzezleak etorriko dira herrira 
eta Eraitsi SL ikuskizunaren 
emanaldia aurrera eramango 
dute.

Itziar Fraguak zuzendutako 
antzezlan horretan espazio pu-
blikoei eta jolasei buruzko haus-
narketa satirikoa egitea propo-
satuko diete Okendora bertara-
tzen direnei. Enpresaren leloa 

"Zaharra eraitsi, berria eraiki!" 
da. Eraitsi SL eraikuntza enpre-
sa Lasarte-Oriara iritsiko da, 
enparantza bota eta haren lekuan 
Basque Culture Exhibition Forum 
makroegitura berria eraikitzeko 
asmoz. Ikuskizunak zera plan-
teatzen du: arkitekturaz hara-
tago, zerk sortzen du benetan 
plaza bat?

Hilabete honetarako udalak 
antolatu dituen emanaldi gehie-
nak antzezlanak izan dira, bai-
na ez bakarrak. Okendo Zinema 
Taldearekin lankidetzan pare 
bat film proiektatu dituzte bi 

ostegun gauetan. Azkena, atzo 
bertan: Tasio ikus-entzunezkoa 
ikusi zuten dozenaka herritarrek 
Okendon, 22:00etatik aurrera. 
Edizio hau itxi eta inprentara 
bidali genuenean hasteke zegoen 
emanaldia eta ezin izan genuen 
argazkirik eskuratu.

Bi aste lehenago proiektatu 
zuten beste film luzea, Te estoy 
amando locamente.

Abuztuan etenaldia egingo 
dute udaleko Kultura departa-
mentuko teknikariek eta irailean 
berrekingo diote hileroko kul-
tura agendak antolatzeari.

Herritar ugari bertaratu ziren Okendo plazara, Hortzmuga Teatroa taldekoen emanaldiaz gozatzera. TXINTXARRI

Alonso, Ikus-entzuleen artean. TXINTXARRIKeinu adierazkor bat. TXINTXARRI

Aire eta Alonso, emanaldiko esketxetako batean. TXINTXARRI

Erlojupeko lasterketa, 
mezularitzaren baitan

KULTURA

Hortzmuga Teatroa konpainiako kideek 'Alonso, ezinezko mandatuen mezularia 
eta galdutako gutuna' haurrentzako antzezlanaren emanaldia egin dute 
ikus-entzulez lepo bete den Okendo plazan. Udalak antolatutako kaleko zikloko 
azken ikuskizunetako bat izan da. Hurrengoa 'Eraitsi SL' izenekoa izango da

Txintxarri
Udarako aisialdia euskaraz bi-
zitzea eta gozatzea bezalakorik 
ez dagoela deskubritzen ari dira 
Ttakun Kultur Elkarteak anto-
latutako Udako Txokoetan eta 
Udalekuetan parte hartzen ari 
diren ehunka gaztetxoak. Hila-
bete hasieratik milaka abentura 
bizitzen  ari dira Lasarte-Orian 
zein Euskal Herri osoan. 

Udako Txokoetan hiru progra-
mazio berezi prestatu dituzte, 
adin bakoitzari egokituta. Jola-
sa, euskara, sormena, natura 
eta elkarbizitza izaten ari dira 
bidelagunak, haurrek "esperien-
tzia ahaztezinak" bizi ditzaten. 
HH3-HH4 taldekoek Trikimari 
dute lagun. Egunero mezu, pis-
ta edo objektu bereziren baten 
bidez, Euskal Herriko jai eta 
ospakizunak ezagutzen ari dira.

HH5-LH2 taldean, haur guztiak 
Superzaintzaileen Ligako kide 

bihurtu dira eta egunero super-
botere berri bat eskuratzen ari 
dira, erronka desberdinak gain-
dituta. Hizkuntza, natura, kultu-
ra eta elkar zaintzea dira bene-
tako altxorrak. LH3-LH6 taldeak, 
azkenik, kulturaren munduan 
murgildu dira. Artea, musika, 
kirola, gastronomia, mitologia 
eta ondarea jorratzen ari dira.

Bizkaian eta Nafarroan
Udalekuetako lau txandatik hiru 
egin dituzte jada. LH3. eta 4. 
ikasmailetako gaztetxoak Atxon-
don (Bizkaia) izan ziren, aste-
betez. Egun batzuk gehiago 
igaro zituzten Azkaraten (Nafa-
rroa) LH5-6 taldekoek. Azkenik, 
DBH1-2 eta 3-4 multzoetakoek 
kanpaldi ibiltarietan murgildu 
dira Sakanan eta Baztanen (Na-
farroa) barrena, hurrenez hurren. 
Aurrenekoak bihar itzuliko dira 
herrira, hilak 25.

Ia-ia Iruñekoekin batera hasi ziren txokoetako txikien sanferminak. Okendo atzealdean egin zituzten entzierroak. TXINTXARRI

Azkaraten ateratako talde argazkietako bat. TTAKUN KE Udalekuez gozatu bitartean emanaldiak eta jarduera bereziak egin zituzten Azkaraten; esaterako, frontoian. TTAKUN KE

Errugbi jokalari gazteak, entsegua egin izana ospatzen. TXINTXARRI

Antonio Mercero plazatxoan elkartzen dira haurrak, abenturei ekiteko. TXINTXARRI

Jarraibideak jasotzen. TXINTXARRI

Zezenarengandik ihesi. TXINTXARRI

Udako Txoko  
edota Udaleku, 
euskarazko  
aisiaz gozatzeko 
topaleku!

EUSKARA

Ttakun Kultur Elkarteak antolatutako txandez 
gozatzen ari dira gure herriko ehunka haur  
eta nerabe. Hilabete amaierara arte jarraituko  
dute milaka koloretako abentura deskubritzen

Tarteka, emanaldietan dantza egitea tokatzen ari zaie begiraleei ere. TXINTXARRIZirkuko pailazoz mozorrotu zen taldeetako bat, jaialdian. TXINTXARRI

Udarako egun beroetan ez dago igerilekuetan freskatzea bezalakorik. TTAKUN KE

Gimnastika saio dibertigarriak egin zituzten Atxondon. TTAKUN KE Atxondoko beldur gauerako ederki prestatu ziren begiraleak. TTAKUN KESelfie polit bat. TTAKUN KE

Kuadrilla hau, pozik Zugarramurdin. TTAKUN KE

Txintxarri
Pausoz pauso, probaz proba. Maia-
len Chourraut herritarrak Oklaho-
ma Cityn (AEB) lehiatzen ari den 
Munduko txapelketako Kayak 
kros eta K1 modalitateko kanpo-
raketak gainditu ditu. Horrez gain, 
taldeko K1 proban zazpigarren 
izan da Laia Sorribes eta Leire 
Goñirekin batera.

Kayak kroseko erlojupekoarekin 
eman zion hasiera Lasarte-Oria-
ko palistak lehiaketari. Hilaren 
20an, kayak kroseko erlojuaren 
aurkako bakarkako jaitsieran 
herritarrak ez zuen hutsik egin 

eta 52,93 markarekin hamargarren 
postuan amaitu zuen lehia. 

Chourraut pozarren agertu zen 
BAT Basque Teameko kideei 
eskainitako hitzetan, hilaren 
25ean, kayak kroseko lehiaketan 
egon ahal izateagatik: "Mozketa 
pasa dugu eta hori da niretzat 
garrantzitsua lauko borroka ho-
rietan egotea". Baina kanalaren 
erdiko eremuan deseroso egon 
zela ere onartu zuen: "Ez naiz 
gustura sentitu, piragua asko 
gurutzatu dut eta entrenamen-
tuetan ederki egiten nuen zatia 
zen". 

Zazpigarren postuan
Hurrengo egunean, K1eko kan-
poraketa eta taldeko probei egin 
behar izan zien aurre herritarrak.

K1eko sailkapen proba izan 
zuen lehenengo olinpiar domi-
nadunak. Azken erremonteak 
arazo batzuk medio atea ukitu 

eta puntuak gehitu zizkioten 
markari. 92,34rekin zazpigarren 
izan zen eta hilaren 23an jokatu 
ziren finalerdietan egoteko txar-
tela eskuratu zuen. Edizio hau 
itxi bitartean jokatu zen fina-
lerdia eta ezin izan dugu emai-
tzarik eskuratu.

Chourraut pozik zegoen egin-
dako jaitsierarekin: "Azken erre-
montean ate bat ukitu eta denbo-
ra galdu dut. Baina jaitsiera 
osotasunean ona izan da, nabiga-
zio onarekin eta gauzak seguru 
egiten. Egoki izan da". Eta kayak 
kroseren antzera, finalerdietara 
iristea garrantzitsuea dela adie-
razi zuen: "Kanala aldakorra da, 
ez da erraza. Lehenengo 30etan 
sartzea ez da erraza; kontuz ibili 
behar da eta hori izan da gure 
estrategia".

Ostean, taldekako lehia izan 
zuen Lasarte-Oriako palistak eta 
ezin izan zuten podiumean egon. 
Herritarrak, Laia Sorribesek eta 
Leire Goñik osatutako hirukoak 
jaitsiera ona egin eta hirugarren 
denborarik onena lortu arren, 
bidean bi huts izan eta lau puntu 
gehitu zizkieten azken markari 
(104,68). Horrek zazpigarren pos-
tuan amaitzea ekarri zuen. 

Maialen Chourraut herritarra, K1 mailako kanporaketan. RFEP

Maialen Chourraut herritarra, K1 eta 
Kayak Kroseko finalerdietan lehian

PIRAGUISMOA

Taldeen proban zazpigarren sailkatu da Laia Sorribes eta Leire 
Goñirekin batera; bi hutsek aldendu dute hirukoa podiumetik

Txintxarri
Pontevedrako Chapela eta Bueu 
herrixkek Euskotren Ligako 
jardunaldia hartu zituzten hila-
ren 18an eta 19an. Ligako zortzi 
ontziak bertan bildu ziren euren 
onena emateko eta Donostia 
Arraun Lagunak-ek eraman zi-
tuen bi banderak.

Hilaren 18an, Redondelako 
Chapela parrokian jokatu zen 
Ametsa Obrak bandera eta, bes-
teak beste, Enara Arruti (Nor-
tindal Donostiarra) eta Aiora 

Belartieta (Donostia Arraun 
Lagunak) herritarrak izan ziren 
arraunean Donostiako ontzietan. 
Txanda ezberdinetan izan ziren 
borrokan.

Nortindal Donostiarrak lehen 
txandan parte hartu zuen eta 
lan ederra (11.10,08) eginez, hi-
rugarren postuan amaitu zuen 
euren estropada eta hurrengo 
probakoen zain geratu ziren.

Bigarren txandan, azken lehien 
modura, Donostia Arraun La-
gunak-ek hasieratik aurrea har-

tu eta ederki mantendu zuen 
postua helmugara arte. 10.53,62ko 
markarekin garaile izan zen.

Ezustekoa Orio Orialkik eman 
zuen. Mirotzek ez zuten egun 
ona izan eta 11.21,50eko denbo-
rarekin zortzigarren izan ziren. 
Horren ondorioz, Nortindal Do-
nostiarrak seigarren amaitu 
zuen eguna.

Egun bat geroago, II. Bandei-
ra Feminina Concello De Bueu 
lehiatu zen eta txanda nagusian, 
Lugañene-k berriro bere nagu-

sitasuna erakutsi zuen. Hasie-
ratik erritmo azkarra ezarri 
zuen eta estropada eremuko 
errekorra berritu zuen, 10.25,90.

Nortindal Donostiarrak, aldiz, 
ez zuen egun ona izan eta zor-
tzigarren amaitu zuen jardunal-
dia, 10.48,25.

Aldea handitu
Hilari amaiera emateko, Fabri-
ka Bandera eta Getxoko Estro-
paden Ikurriña izango dira jo-

koan Donostian eta Getxon 
(Bizkaia). Abuztuan ere ez dute 
atsedenik izango. Liga erdia 
geratzen da oraindik. Baina Do-
nostia Arraun Lagunak-ek ez 
du jardunaldirik galdu eta horri 
esker, sailkapen orokorrean 56 
puntu ditu. Gainerako taldeeki-
ko errenta handitzen ari da; 
bigarren den Tolosaldea Arraun 
taldeak, aldiz, 43 puntu ditu; eta 
San Juan Cmos Valves hiruga-
rrena da, 35 punturekin.

Aiora Belartieta, Bueuko bandeiran ziaboga egiten. A. ARRIZABALAGA /EUSKOTREN LIGA

Donostia Arraun Lagunak-ek, hutsik ez 
Galizian; Bueun, gainera, errekorra

ARRAUNA

Nortindal Donostiarrak-ek seigarren postua lortu du Ametsa obrak banderan

ASTEBURUKO KIROL HITZORDUAK 

ARRAUNA
LARUNBATA 25

FABRIKA BANDERA
•	Euskotren Ligako ontziek X. 

Fabrika bandera lehiatuko dute. 
17.25. Donostian.

IGANDEA 26
GETXOKO IKURRIÑA
•	Euskotren Ligako ontziek  

Getxoko Estropaden 
XVIII. Ikurriña-J.A. Agirre 
Lehendakariaren XXII. 
Omenaldia lehiatuko dute. 
11.25. Getxo, Bizkaian.

PILOTA
IGANDEA 26

S. ANA PALA TXAPELKETA
•	Santa Ana Pala txapelketako 3. 

postua eta finala lehiatuko dituzte 
sailkatutako bikoteek. 
17.30. Loidibarren pilotalekuan.

TXIRRINDULARITZA
IGANDEA 26

XANIESTEBAN SARIA
•	Markel Marzol herritarrak 

Xanisteban Txirrindulari 
Saria-Txomin Perurenaren 

Oroimezkoan parte hartuko du. 
10.00. Oiartzunen.

INAZIO DEUNA SARIA
•	Andoaingo Txirrindularitza 

Eskolako herritarrek 46. Inazio 
Deuna sarian parte hartuko dute. 
16.15. Azpeitian.

ATLETISMOA
OSTIRALA 24

ESPAINIAKO TXAPELKETA
•	Naroa Furundarena herritarra 

Espainiako txapelketan izango 
da lehian. 
20.00. Malaga, Andaluzian.

PIRAGUISMOA
LARUNBATA 25

MUNDUKO TXAPELKETA
•	Maialen Chourraut herritarra 

Munduko Eslalon txapelketan 
lehiatuko da Kayak krosean.  
Oklahoma City, AEBetan.

HIPODROMOA
LARUNBATA 25

UDAKO DENBORALDIA
•	Udako denboraldiko bosgarren 

saioa jokatuko da. 
10.40. Hipodromoa, Donostian. 

Nerea Eizagirre
20 urterekin hasi zen Lander 
Ortega Artola (Lasarte-Oria 1994) 
palan. Txikitatik pilota zuen 
gustuko eta eskuz aritzen zen 
herritarra: "Urte askotan ibili 
nintzen eskuz jokatzen eta pilo-
taleku askotara joateko aukera 
izan dut". Baina modalitatez 
aldatu, Mindara elkartearekin 
bat egin eta geroztik, bikoteka-
ko pilota egokitutako lau fina-
letan izan da herritarra lehian. 
2022 eta 2023 urtetan, Euskal 
pilota egokitutako txapela jantzi 
zuen Xabier Villar eta Leire 
Esnal bikote zituela, hurrenez 
hurren. Aurten, Master Cupeko 
finalean Xabat Askasibar eta 

Hodei Asteasuren aurka jokatu 
eta garaile izan zen Eneko Sa-
garmendirekin batera.
Pilota egokitutako Master Cupeko 
finala jokatu eta txapela jantzi ze-
nuen, apirilaren 12an. Espero al 
zenuen?
Egia esan, ez nuen espero txa-
pela lortuko genuenik. Partida 
oso parekatua izan zen hasiera-
tik amaiera arte. 

Urduri nengoen eta hasieran, 
behintzat, markagailuari eutsi 
genion. Enekok ongi jokatu zuen. 
Nik pixka bat sufritu nuen, ze-
ren eta denbora guztian Aska-
sibarrek niri pilotak bidaltzen 
zizkidan. Asko eraman behar 
izan nituen eta palaren pisua-

rengatik eskua ere nekatu egiten 
zitzaidan.

Bi puntu aurretik jarri gine-
nean irabaziko genuela sinesten 
hasi nintzen eta lasaitu nintzen. 
Eta txapela lortzean, kristoren 
poza sentitu nuen.
Eneko Sagarmendi izan zenuen bi-
kote. Eskarmentu handiko pilotaria 
da. Hori ere lagungarria izan zen?

Enekok txapelketa pila bat jo-
katu ditu. 23 txapel ditu guztira. 
Gipuzkoako, Euskadiko eta Es-
painiako txapelak ere lortu izan 
ditu. Ezin zaio meriturik kendu.

Txapelketan ez nuen espero 
Enekoren bikote izatea. Nire 
laguna da eta ohituta gaude el-
karrekin jokatzera eta elkarren 
aurka ere jokatu izan dugu par-
tidaren bat. 

Hori guztia kontuan izanda, 
partidatan posturak eta zein 
jokaldi egingo dituen badakizu. 
Pilota nola botako dizun, txoko-
ra, atzera edo zabalean jokatuko 
duen. Gainera, sakean ongi mol-
datzen da. Elkar ondo ezagutzen 
dugu eta horrek errazten du 
jokoa.
Txapelketako kanporaketak Lasar-
te-Orian, Loidibarren pilotalekuan 
lehiatu ziren eta bertan izan zenituen 
senitarteko eta lagunak. Zer sen-
titu zenuen?
Ez nuen espero guztiak agertzea. 
Lagunak bazebiltzan esaten eto-
rriko zirela, baina senitartekoak 
egongo zirenaren arrastorik ez 
nuen. Eta niretzako ilusionagarria 
izan zen, zeren eta senitartekoak 
ez zaizkizu egunero joaten.
Hau zure hirugarren txapela da 
binaka. 
Bai. Horrela da. Master Cupekoaz 
gain, 2022an Euskal Pilota Ego-
kitutako bikotekakoa lortu nuen 
eta 2023an Leire Esnalekin ere 
garaile izan ginen. 2021ean, txa-
peldunorde ere izan nintzen.

Goiko mailako txapelketa ba-
tean hiru txapela lortzea uste 
dut ez dela gaur egun oso erra-
za, baina banaka...
Hor duzu arantza?
Buruz buruan aritu naiz, baina 
oraindik ez dut txapelik neure-
ganatu, aurten asmo hori dut. 
Eta gero, ikusiko dugu zer... 
Palako buruz buruko txapela duzu 
jomugan, beraz.
Bai, baina dagoen mailarekin 
konplikatua ikusten dut. Urtero, 
gainera, handitzen doa eta jo-
kalariak gero eta hobeak dira. 
Nire jokoa ez badut hobetzen, 
oso zail egingo zait aurten buruz 
burukoa eta binakakoa.

Beraz, entrenatzen jarraituko 
dut eta ea txapel gehiago iristen 
diren etxera.

Eta nola uztartzen dituzue bi txa-
pelketa horiek?
Hori federazioak antolatzen du. 
Eta hilabete batean buruz bu-
rukoa hasten bada, hurrengo 
hilabetean igual binakakoa...
Oso jarraian jokatzea ere ez da 
oso gomendagarria. Ze gorputzak 
ere atseden handia behar du.
Eta nola moldatzen zara zu entre-
natzeko?
Mindaran jokatzen dut, Erren-
teriako taldean. Entrenamendu 
saioak ostiralero izaten ditugu. 
Palako bi talde daude eta ni 
bigarrenean nago, 17:00etatik 
19:00etara. Bertan neskak eta 
mutikoak batzen gara.
Neskak aipatu dituzula, zuen txa-
pelketak mistoak dira, ezta?
Hori da. Lehiatzerako orduan, 
berdin dio neska batekin tokatzen 
zaizun edo beste mutil batekin. 
Onak diren edo ez.

Garrantzitsuena da parte har-
tzea, kirola egitea eta osasun 
arazorik ez edukitzea. Eta ondo 
zaintzea.
Pilotaz gain, futbolean jokatu ze-
nuela ere jakin dugu.
Bai, horrela da. Futbola ere egin 
izan dut. 

Baina biak batera ezin nituela 
egin ikusi nuen eta futbolarekin 
edo pilotarekin jarraitu erabaki 
behar izan nuen. Eta azkenean 
pala egitea aukeratu nuen.
Palan jokatzea gustuko duzula argi 
geratu da, baina ba al duzu joka-
lari gustukorik?
Ez dut pala modalitatea jarraitzen. 
Baina Mindaran badira bi kide 
nire gustuko direnak, bata Ene-
ko da eta bestea Iraitz Huegun.

Enekok dohainak ditu. Aurrean 
zein atzean joka daiteke. Joka-
lari osoa da. Eta Iraitzek duen 
besoa ikaragarria da. Pilotari 
ematen dion abiadura handia 
da. Gainera, sakean atzean jar-
tzen du edo bigarren pilotakadan, 
zortzian edo bederatzian jartzen 
du pilota.

Eta eskuzko lehian, gustuko 
dut Iñaki Artola. Azkeneko hamar 
urte hauetan ikusi dudan pilota-
ririk osoena eta onenetakoa da.
Hilaren 26an, Santa Ana Pala Txa-
pelketako finalak jokatuko dira 
Lasarte-Orian. Noizbait pentsatu al 
duzu bertan parte hartzea?
Egiazki gustatuko litzaidake jo-
katzea aukera balego. Norbaitek 
komentatuko balidake, bikoteko 
kide bat faltan edo baja bat bale-
go ere prest egongo nintzateke. 
Baina ez nago ohitua erabiltzen 
duten pilotara, guk teniseko pi-
lota erabiltzen dugu eta horreta-
ra egiteko denbora beharko nuke.

Lander Ortega herritarra (ezkerrean) eta Eneko Sagarmendi, txapelekin. EUSKAL PILOTA EGOKITUA MASTER CUP IREKIA

"Buruz buruan aritu 
naiz, baina oraindik 
ez dut txapelik 
neureganatu, aurten 
asmo hori dut"

"Ez nuen espero Enekok  
eta biok Master Cupeko  
txapela lortuko genuenik"

PILOTA

LANDER ORTEGA ARTOLA PALA JOKALARIA

Eneko Sagarmendi bikote, Pilota Egokitutako Master Cup txapelketako irabazi 
du herritarrak; binaka beste bi txapela ere baditu 2023an eta 2022an lortuak

"Enekoren bikote 
izatea ez nuen 
espero. Nire laguna 
da eta ohituta gaude 
elkarrekin jokatzera"

Txintxarri
3.000 bat igerilarik parte hartu 
zuten hilaren 19an Getaria-Zarautz 
itsas zeharkaldian. Getariako 
portuan uretaratu eta Zarauzko 
hondartzara dauden 2.850 metro-
ko ibilbidea burutu zuten parte 
hartzaileek eta horien artean izan 

ziren hogei bat herritar zein Bu-
runtzaldea IKTko ordezkari.

Santiago Aviles galiziarrak 
(34.58) eta Claudia Giralt (36.54) 
katalanak izan ziren probako 
garaileak. Herritarren artean, 
aldiz, Josega Egia (38.56) eta 
Buruntzaldea IKTko June Lo-

pez (46.42) izan ziren azkarre-
nak.

Ez da igerialdi hau herritarrek 
egiten duten lehena. Ekainean 
hasi zen itsasoko proben den-

boraldia eta hainbat lehiatan 
izan dira Lasarte-Oriako kiro-
lariak borrokan.

Ekainaren 27an, Mutriku eta 
Deba arteko Flysch Beltzean 

igeri egin zuen arestian aipatu 
Egiak. Lehen postuetan izan zen 
herritarra; 39.25 markarekin 
sailkapen orokorreko zazpigarren 
eta master mailako bigarren 
izan zen. 

Hilaren 11n, Zumaiako Itzurun 
Arranpla probako 3.000 metroko 
zein 1.500 metroko saioetan izan 
ziren herritarrak. Lehenean 
Aitor Iurramendik 57.01 egin 
zuen eta bigarrenean, Aiora 
Escuderok, 22.24.

Egun bat geroago, Iurramendik 
24.46 behar izan zituen Onda-
rruko itsas zeharkaldiko (Biz-
kaia) 1.600 metroak egiteko.

Joseba Egia eta June Lopez, helmugara iristen. ZARAUTZ GUKA 

Hogei bat herritarrek Getaria eta 
Zarautz arteko ibilbidea amaitu dute

IGERIKETA

Lasarte-Oriako igerilariak itsas zeharkaldi denboraldiko 
beste hainbat probatan ere izan dira lehian

Txintxarri
Finalerdi luze eta beroen ostean, 
Santa Ana Pala txapelketak ba-
ditu finalistak: Artetxe anaiak 
eta Castro-Begiristain. Hilaren 
21ean lortu zuten bi bikoteek 
sailkapena Loidibarren pilota-
lekuan jokatutako partidetan. 
Pala zaletuek ederki gozatu zu-
ten.

Lehen neurketan, Artetxe 
anaiak (gorri) eta Jagoba Men-
dizabal eta Onditz Urruzmendi 
bikoa (urdin) izan ziren aurrez 
aurre.

Ordubete baino gehiagoko 
partida izan zen. Lehen tantoe-
tan urdinak aurreratu baziren 
ere, seina berdindu eta partida 
parekatu zen. Tanto luzeetan 
aurkariaren hutsa bilatu zuten 
bi bikoteek. Jokaldi politak ere 
ikusi ahal izan ziren, hala nola, 
bi pareta edo dejada eginez lor-
tutako puntuak. Hemezortzina 
iritsi zirenean, ordea, Jon Pello 
zein Iker Artetxek aurrea hartu 
eta jokaldiak ongi irakurriz, 25 
eta 18 irabazi zuten. 

Ostean, Josu Castro eta Jon 
Begiristain (gorri) eta Xenki 
Astiazaran eta Josu Iparragirre 
(urdin) bikoen txanda izan zen.

Horiek ere luze jokatu zuten. 
Lehen kanporaketaren antzera, 
jokaldi amaigabeak egin zituzten 
eta atzelariek lan itzela egin 
zuten. Neurketa estua izan zen. 
Momenturen batean, Castrok 
eta Begiristainek aurre hartzea 
lortu arren, Astiazaran-Iparra-
girre bikoak ederki erantzun 

zuen eta urdinen aurrelariak, 
gainera, lan ederra egin zuen.

Nekeak eta beroak eraginda, 
hutsak ugaritzen joan ziren eta 
azkenean, gorriek errenta txikia 
hartu eta garaipena erdietsi 
zuten, 25-22.

Finala, hilaren 26an 
Santa Ana egunean, hilaren 
26an, igandearekin jokatuko da 
Artetxe anaien eta Castro-Be-

giristain bikoaren arteko final 
handia. 

Aurretik, hirugarren postua 
izango da jokoan. Mendiza-
bal-Urruzmendi eta Astiaza-
ran-Iparragirre izango dira nor 
baino nor. 

Finalerdien antzera, neurketa 
interesgarriaz gozatzeko aukera 
izango dute herritarrek egun 
horretan Loidibarren pilotale-
kuan, 17:30etik aurrera.

Bi finalerdietako irudiak; luze joan ziren bi partidak. TXINTXARRI

Artetxe anaiak eta Castro-Begiristain,  
Santa Ana Pala txapelketako finalean

PILOTA

Hilaren 26an, aurrena hirugarren postua eta txapela izango dira jokoan

Euskal Pentatloiko kanporaketa lehiatu zen hilaren 18an, 
Villabonan. Hamalau kirolari izan ziren nor baino nor Errebote 
plazan; horien artean, Beñat Telleria herritarra. Bost probari 
egin zieten aurre lehiakideek: 100 kiloko bola altxatzea, giza 
proba, aizkora, txingak eta korrika. Telleriak bosgarren 
denborarik onena eskuratu zuen (14.32) eta irailaren 26an 
Azpeitiko zezen plazan jokatuko den finalerako txartela 
eskuratu zuen. Irudian, finalean izango diren kirolariak.

EUSKAL PENTATLOIA

Telleria, Euskal Pentatloiko finalera
HERRI KIROLAK

Txintxarri
Ostadar SKTko Iraia Alkorta eta 
Oinatz Almagrok 20 urtez azpiko 
Espainiako txapelketan parte 
hartu zuten Albaceten (Gazte-
la-Mantxa) hilaren 18an eta 19an. 

Alkortak 100 metroko kanpora-
ketan egin zuen lasterka eta 12,60ko 
markarekin ezin izan zuen aurre-
ra egin. Almagrok, aldiz, ez zuen 
egunik onena izan eta jauzi hiru-
koitzeko proba baleko saiakerarik 
gabe amaitu zuen. Era honetara, 
aire zabaleko sasoiari agur esan-
go diote atletek.

Hilaren 24tik 26ra, aldiz, Malagan 
(Andaluzia) lehiatuko da absolutu 
mailako proba; Diputacion Valen-

cia CA taldean dagoen Naroa Fu-
rundarena herritarra jauzi hiru-
koitzeko lehian izango da.

Lasterketetan ere
Pistatik errepide eta mendira, 
Lasarte-Oriako korrikalariak B2H 
trail edo 5K Karmengo Jaiak las-
terketetan izan ziren. Txintxer-
peko proban herriko hainbat 
ordezkarik igaro zuten helmuga 
eta hirugarren izan zen Lasar-
te-Oria Trail Mendi Elkarteko 
(LOTME) Xabier Aizpuru (16.05).

Nafarroako Mirafuentes herrian 
lehiatutako B2Hn, aldiz, Gaizka 
Bujandak 2.48.43 behar izan zituen 
17,4 kilometroko ibilbidea egiteko.

Lasarte-Oriako atletek, Espainiako 
txapelketarekin denboraldiari agur

ATLETISMO/LASTERKETAK

Txintxarri
Donostiako Hipodromoko lau-
garren jardunaldian abuztuko 
Urrezko koparako hautagaitzak 
aurkezteko aukera izan zuten 
Garda Segurtasun eta Gipuzkoa 
Kirolak sarietako parte hartzai-
leek. Faboritoek ez zuten saririk 
eraman, ordea; ezustekoz Nor-
deste/Ricardo Nicolas Valle eta 
Drago/Ricardo Sousa bikoek 
eraman zituzten, hurrenez hu-
rren. Zaletuen gozamenerako 
lehia bizia egon zen azken zu-
zengunean lasterketa guztietan 
eta Sousak arratsalde bikaina 
izan zuen hiru lasterketetan 
garaipena lortuz.

European Breeder's Fund sa-
riarekin ireki zuen arratsaldea 
Sousak. Dragon Force gidatuz 
buruan ziren Katxarro/Julia 
Zambudo eta Zelrya/Jaime Ge-
labert pasa zituen garaipena 
lortzeko.

Hurrengo lasterketan ere bo-
rroka ederra izan zen Master 
Cath/Sousa eta Capelo/Sikoro-
va bikoen artean. Azken me-
troetan lehenak gailendu ziren.

Biarritzeko Hipodromoa sarian 
eta azken metroetan erabaki zen 
garailea. Zuzengunean lehiaki-
deen taldea ireki eta batzuek 
ederki mantendu zuten erritmoa. 
Helmugako 100 metrotara, gai-

nerako kideak gainditu eta Nor-
deste/R. N. Vallek lortu zuen 
lehen postua.

Beria eta Cristina Perezek 
azken 200 metroetan eskuratu 
zuten Hipotour saria; lasterke-
tako burua hartu eta ongi man-
tendu zuen postua bikoak hel-
mugaraino.

Eta egunari amaiera emateko, 
Sousak hirugarren garaikurra 
lortu zuen Drago-rekin, Gipuz-
koa Kirolak saria. Borja Fayos 
eta Empaque lehen postuan egon 
arren, 400 metroetara erasoa jo 
zuen Drago eta Sousak osatuta-
ko bikoteak eta erritmo bizian 
gerturatzen ari ziren Light L'An-
drielle/R. N. Valle ongi manten-
du zituzten atzean.

Hipodromoako hurrengo jar-
dunaldiak bi aldaketa dakartza. 
Hilaren 25ean, larunbatekin 
jokatu da eta goizeko saioa izan-
go da, 10:40ean hasiko da.

'Drago'/Sousa eta 'Light L'Andrielle'/Valle, Donostia Sarian lehian. DABID ARGINDAR

Ezustekoak lasterketetan eta Sousa 
jockeyaren hirukoa, Hipodromoan

ZALDI LASTERKETAK

Hilaren 25ean, larunbatarekin, goizean jokatuko da hurrengo jardunaldia

Txintxarri
Adin ezberdinetako Espainiako 
Xake txapelketak lehiatuko dira 
hilabetean zehar Almeriako Vi-
car herrian (Andaluzia). Hilaren 
13tik 18ra, 200 bat gaztetxo bildu 
ziren 12 urtez azpiko mailako 
lehiaketan eta Lasarte-Oriak 
ordezkariak izan zituen; Taula 
Xake Klubeko Pedro Garcia eta 
Dani Vegas gazteak. Vegasek 
Euskadiko selekzioarekin parte 
hartu zuen eta Garciak, aldiz, 
Nafarroarekin.

Parte hartzaile guztiek bede-
ratzi partidari egin behar izan 
diete aurre. Peoia, zaldi, dorrea... 
bakoitzak bere jokoa eta estra-
tegia eginez, xake-mate, taula 
edo aurkariak amore emanez 

puntuak batzen joan dira joka-
lari gazteak. Extremadurako 
Hugo Perezek eraman du garai-
kurra bederatzi puntuetatik 
zortzi eskuratuta. 

Herritarrei dagokionez, erki-
dego ezberdinetako aurkariak 
izan dituzte taulan gaztetxoek: 
Nafarroa, Andaluzia, Asturias, 
Murtzia, Aragoi, Katalunia, Va-
lentzia, Madril, Gaztela-Mantxa, 
Extremadura, Gaztela eta Leon, 
Balear eta Kanariar Uharteak. 
Ederki jardunda, Pedro Garciak 
sei lehia irabazi eta sei puntu 
eskuratu ditu eta Vegasek, aldiz, 
5,5 p.; bost garaipen eta taulak. 
Ondorioz, 30. postuan eta 44. 
postuan amaitu dute txapelketa, 
hurrenez hurren.

Dani Vegas (ezker) eta Pedro Garcia (eskuin), atsedenaldi batean. J. VEGAS

Taula Xake klubeko gaztetxoak, 
Espainiako txapelketan lehian

XAKEA

HILAREN 19KO IRABAZLEAK
European Breeder's Fund 

saria  Dragon Force/R. Sousa
Garda Segurtasuna saria 

Master Cath/R. Sousa
Biarritzeko Hipodromoa 

Saria Nordeste/R. N. Valle
Hipotour saria Beria/C. Perez
Donostia Kirolak saria 

Drago/R. Sousa

Txintxarri
Lasarte-Oriako txirrindulariek 
bikoitza izan zuten hilaren 18an 
eta 19an.

Andoaingo Txirrindulari es-
kolako Xabat Martin eta Dario 
Gomez herritarrak hilaren 18an 
Ordiziako Chapel Gorri probari 
egin zioten aurre eta biak iritsi 
ziren helmugara.

Martin azken igoera arte lehen 
postuetan mantendu zen eta 
hainbat erasotan parte hartu 
zuen. Tamalez atzean geratu eta 
01.26.55rekin hogeigarren postuan 
sartu zen helmugara. Gomezek 
ere azken igoeran galdu zituen 
postuak eta 01.32.04 egin zuen 
azken marran.

Egun bat geroago, Markel Mar-
zolek Lehendakari txapelketako 
Dorletako Ama sari nagusia 

lehiatu zuen Leintz Gatzagan. 
Herritarrak ezin izan zuen pro-
ba amaitu.

Garmendia ere, lehian
Bestalde, Garaje Tolosa Danena 
taldean ere herritar bat dugu 
lehian, Luken Garmendia. Ki-
rolari gaztea junior mailan ari 
da lasterka eta denboraldi ho-
netan hainbat probatan parte 
hartu du.

Ekain hasieran lehiatutako 
Iruki Sarian hamahirugarren 
izan zen. Ekainaren 19tik 22ra 
jokatu behar zen Gipuzkoako 
Itzulian ere izan zen borrokan. 
Lau etapetatik bi bakarrik egin 
ziren eguraldiarengatik, baina 
ongi moldatu zen herritarra 
Idiazabalgo erlojupekoan eta 
lehen etapan. 

Herriko txirrindulariek, zorterik ez 
Ordizian eta Leintz Gatzagan

TXIRRINDULARITZA

Txintxarri
Realaren denboraldiaurrea au-
rrera doa eta Jon Martin berri 
izan da. Aurreko denboraldi 
amaieran herritarraren izena 
batetik bestera ibili zen eta bes-
te taldeen jomugan zegoela ere 
argitaratu zen. Lasarte-Oriako 
atzelariak Realarekin zuen akor-
dioa berritu zuen hilaren 23an 
eta era horretara, Donostiako 
taldean jokatzen jarraitu nahi 
duela argi utzi du jokalariak; 
2031-2032 denboraldi arteko kon-
tratua sinatu du.

Realak jakitera eman duenez, 
txuri-urdinen oraina eta etorki-
zuna da lasarteoriatarra. 20 urte 

besterik ez dituen arren, Mata-
razzoren hamaikakoan jokalari 
finkoetako bat da eta funtsezko 
kidea atzeko lerroan.

Ligan aldaketak
Ligako prestakuntzari dagokio-
nez, hilaren 18an, partida joka-
tu zuen Zubietan. Santanderre-
ko Racing izan zuen aurkari. 

Martin bigarren zatian atera 
zen zelaira, baina ez zen lasar-
teoriatar bakarra izan. Mata-
razzok Sanserrekin lanean da-
goen Lander Astiazaran deitu 
zuen neurketan parte hartzera 
eta herriko atzelariarekin bate-
ra izan zen jokoan.

Bestalde, Munduko txapelketak 
Realaren egutegian izan du era-
gina. Ligako lehen partida Real 
Madrilen aurka zuen Donostiako 
taldeak, baina norgehiagokaren 
atzerapena onartu du Ligak eta 
abuztuaren 26an, asteazkenarekin 
neurtu dituzte indarrak. Ondorioz, 
hilaren 21ean, Sevillan hasiko du 
txapelketa Realak Betisen aurka.

Aperribay eta Martin. REAL SOCIEDAD

Jon Martinek 2032ra arte txuri-urdin 
izateko akordioa sinatu du

FUTBOLA

Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: Kale Nagusia 71/ 943-36 65 67
GANDARIAS-URIBE: I.de Loyola 9/ 943-01 95 21

LASARTE-ORIA egunez

OSTIRALA, 24 	 KNIESE

LARUNBATA, 25 	 LASA

IGANDEA, 26		  LASA

ASTELEHENA, 27 	 KNIESE

ASTEARTEA, 28 	 LASA

ASTEAZKENA, 29 	 DE MIGUEL

OSTEGUNA, 30	 DE MIGUEL

OSTIRALA, 31		 GANDARIAS-URIBE

GAUEKO FARMAZIA egunero

22:00etatik 09:00etara
CASTILLA-LARBURU farmazia 
Urbieta kalea 7, / 94-55 29 41

GUARDIAKO FARMAZIAK

Agian ez  
dizute kontatu
LASARTE-ORIAKO BIZILAGUN BATZUK
 

Lasarte-Oria, 2025: Oztarango 
eskola urtebetez hutsa, inongo 
erabilera aurreikuspenik 
gabe. 2026ko udaberria: 60 
pertsona eskolan bizitzen. 
2026ko uztailak 14: "Oztarango 
ikastetxe zaharra hustu dute, 
epaileak aldeko ebazpena 
eman ostean". Aurreko 
egunean abisatu dituzte.

Agian kontatu dizute 
segurtasun falta handia dagoela 
azkenaldian, moro asko ikusten 
dela herrian. Agian kontatu 
dizute Oztarango eskola moroek 
okupatu zutela eta ordutik 
dagoela izugarrizko segurtasun 
falta herrian. Agian kontatu 
dizute eraso matxistak igo 
direla auzoan eta baita 
lapurretak egon direla ere. 
Agian kontatu dizute 
beldurtuta dagoela auzoko 
jendea eta gazteek institutura 
bakarrik joateari utzi diotela. 
Agian kontatu dizute soinua 
egiten dutela gaueko ordu 
txikietan eta jende asko 
drogatuta ibiltzen dela eskola 

inguruan. Agian kontatu dizute 
eskola zikin-zikin eginda 
dagoela. Agian kontatu dizute 
Oztarango bizilagunek 
egoeraren aurrean zuten 
kezkagatik udalak bilera egin 
behar izan zuela. Agian, heldu 
zitzaizun manifestazio baterako 
deialdia bilera ostean. Agian, 
Yo soy de Lasarte-Oria-n 
irakurri dituzu hainbat 
komentario. Agian, Lo que no te 
cuentan de Donosti-ren sare 
sozialetan Lasarte-Oriako 
bideoren bat ikusi duzu. 
Adibidez, eskolara ertzaina eta 
bonberoak iristen ikusten 
direna. Agian kontatu dizute 
segurtasuna zela jokoan 
zegoena.

Baina agian ez dizute 
kontatu 60 pertsona inguru 
kale gorrian eta ezer gabe utzi 
berri dituztela Lasarte-Oriako 
Udalak eta Eusko 
Jaurlaritzak. Agian ez dizute 
kontatu etxea uzteko aurreko 
egunean abisatu zituztela. 
Agian ez dizute kontatu 
bizilagunekin egindako bilera 
horretan udalak auzoko 
bizilagunak mobilizatzera 
bultzatu zituela, horretarako 
laguntza eskainiz, bere 
desalojo asmoa errazteko. 
Agian ez dizute kontatu 

bonberoak eta ertzainak 
eskolara iristen ikusten diren 
bideo horretan, gaizkileak 
atxilotzera baino, egoerak 
gain hartuta, pertsona bat 
bere buruaz beste egiten 
saiatu zelako joan zirela. 
Agian ez dizute kontatu ura 
eta elektrizitatea etengabe 
kentzen zietela. Poliziak 
egunero arrazoirik gabe ere 
esnatzen eta jazartzen zituela. 
Agian ez dizute kontatu 
udalak errolda eskubidea 
ukatzen diela. Agian ez dakizu 
pertsona bat udaletxean 
bahituta izan zutela arrazoirik 
gabe, edota udaletxea itxi 
zutela bera giltzapetzeko. Ez 
dizute kontatu Basaundin 
garrasi batzuk entzuteagatik 
ertzainari norbaitek deitu eta 
eskolara agertzen zela polizia.

Beharbada, ez dakizu 
etengabe egiten dituztela 
sarekadak azal kolorea eta 
itxuragatik. Agian ez dizute 
kontatu ekaineko manifestazio 
deialdiaren kartela eta 
Donostiako zenbait auzotan 
Lo que no te cuentan de 
Donosti-k egindakoa kalko 
hutsa zirela. Agian ez dizute 
kontatu Lo que no te cuentan 
de Donosti-ren atzean kalera 
moroak egurtzera ateratzen 

diren faxistak daudela. Agian 
ez dizute kontatu bideoek eta 
Ertzainaren presentziak berak 
igoarazten dutela segurtasun 
falta sentsazioa. Agian ez 
dizute kontatu PPko 
zinegotziek, VOXek, 
Desokupak eta bestelako 
faxistek kanpaina egin eta 
arrazismoa zabaltzeko 
probestu dutela egoera.

Gauza asko dira kontatzen ez 
dizkigutenak, kontatzen ez 
ditugunak, ikusten ez ditugunak 
eta ikusi nahi ez ditugunak. 
Lerro hauetan kabitzen direnak 
baina askoz gehiago.

Lasarte-Oria, 2026ko 
udazkena. Oztarango eskola 
tapiatuta dago. 60 pertsona 
daude etxegabetuta. Bertako 
jende askok herritik alde egin 
behar izan du. Baina diskurtso 
arrazistak herrian geratu dira.

Ez al dizute kontatu 
faxismoari atea irekita uzten 
zaionean, erresistetziarik jarri 
ezean, dena hartzen duela?

GUTUNAK: 

Eskutitzak argitaratu nahi dituzten 

herritarrek hiru modu dituzte testua 

bidaltzeko: bulegora etortzea (Geltoki 

kalea, 4, behea), txintxarri@ttakun.eus 

helbide elektronikora edo WhatsApp 

bidez, 688 68 35 10 telefonora bidaltzea. 

GUTUNAK

OSTIRALA 24

LASARTE-ORIA
•	Entsegua 76. Santa Anako 

parodia prestatzeko azken 
saioa egingo dute. Manuel 
Lekuona Kultur Etxea, 
18:00etatik 20:00etara.

•	Antzerkia Lasarte-Oriako 
Udalak antolatutako kale 
antzerki zikloaren barruan 
Eraitsi SL antzezlanaren 
emanaldia egingo dute 
Goitibera konpainiako 
aktoreek. Sarrera doakoa 
izango da. Okendo plaza, 
19:00etan. Eguraldi txarra 
egiten badu, Oriarte 
Landaberri institutuko 
patiora eramango dute 
ikuskizuna. 
 
ZUBIETA

•	Jaiak Zubietako Herri Jaien 
aurreneko egunean jarduera 
hauek egingo dituzte: 

19:00etan, txupinazoa 
eta buruhandiak. Jarraian, 
txosnen irekiera, Iruztak 
girotuta. 
20:45ean, herri afari 
mozorrotua. 
00:30ean, Itzal taldearekin 
dantzaldia.

LARUNBATA 25

ZUBIETA
•	Jaiak Santio Egunerako 

ekimen hauek prestatu 
dituzte Zubietako Herri Jaiak 
antolatu dituztenek: 
09:00etan, esnadeia, 
Donostiako txistulari 
bandaren eskutik. 
11:00etan, meza nagusia. 
Ondoren, hamaiketakoa 
Yoko Garbi elkarteko kideen 
eskutik eta baita soka 
dantza ere. 
18:00etan, desafioa. 
Jarraian, buruhandiak. 

00:00etan, kontzertuak: 
Laket erromeria eta DJ 
Txolas.

IGANDEA 26

LASARTE-ORIA
•	Ospakizuna Santa Ana 

eta San Joakin eguna 
ospatzeko egitarau oparoa 
antolatu dute Ttakun Kultur 
Elkarteak eta Lasarte-
Oriako Udalak: 
11:00etan, meza, Ama 
Brigitarren komentuan. 
Elizkizuna amaitu eta gero 
jatekoa zein edatekoa 
emango diete antolatzaileek 
herritarrei. 
12:00etan, Erketz Euskal 
Dantza Taldeko kideen 
emanaldia, Santa Ana 
karkaba aurrean. 
18:30ean, parodian parte 
hartuko duten aktoreen 
desfilea, herrian barrena. 
20:00etan, 76. Santa Anako 
parodia, Okendo plazan. 
Urtero lez, ikasturteak 
emandako kontuak umorez, 
satiraz eta antzerkiaren 
bidez errepasatuko dituzte 
parte hartzaileek. 

 
ZUBIETA

•	Jaiak Jubilatuen Eguna 
ospatuko dute Zubietan: 
11:30ean, sagardo 
dastaketa. 
14:00etan, jubilatuen 
bazkaria Yoko Garbi 
elkartean. 
18:00etan, Andatzara 
Igoera II. Mendi Lasterketa. 
Jarraian, sardina eta piper 
jana eta buruhandiak. 
19:30ean, bertsolariak: 
Andoni Egaña, Alaia Martin, 
Eneko Lazkoz eta Iñigo 

Mantzisidor Mantxi. Zortzitan 
Bertso Eskolako kideek 
jarriko dizkiete gaiak.

ASTEARTEA 28

ZUBIETA
•	Jaiak Oilasko Biltzaileen 

Eguna ospatuko dute 
Zubietan:  
06:00etan, oilasko 
biltzaileen irteera, Ane eta 
Alazne trikitilariek alaituta. 
14:30ean itzuliko dira parte 
hartzaileak.

OSTEGUNA 30

ZUBIETA
•	Jaiak Gaupasa Eguna 

ospatuko dute Zubietan: 
12:00etan, gaztetxoen Yoko 
Garbi erakustaldia. 
16:00etan, mus txapelketa 
Yoko Garbi elkartean. 
18:00etan, sega desafioa. 
20:30ean, zikiro jana. 
23:00etatik aurrera, 
kontzertuak: Zutik 
Elektrotxaranga, Trikidantz 
eta DJ Vidu.

EMAGUZUE ZUEN EKITALDIEN BERRI ASTEAZKEN EGUERDIRAKO.
943-37 14 48 | 688 86 83 10  | txintxarri@ttakun.eus

AGENDA

LASARTE-ORIA Ospakizuna 
Santa Ana eta San Joakin 
eguna ospatzeko egitarau 
oparoa antolatu dute Ttakun 
Kultur Elkarteak eta Lasarte-
Oriako Udalak. Hitzordu 
nabarmenena Okendo 
plazako parodia izango da; 
aktoreek ikasturteko kontuak 
errepasatuko dituzte, umorez.

TXINTXARRI

